
i "Ymgyrch Capten Morgan," dechreuodd yntau

Rhwym wrth dy wregys gleddyf gwyn dy dad;

Atynt fy machgen, dros dy wlad

Mwg y pentrefydd gyfyd gyda'r gwynt,

Draw dy gymrodyr ânt yn gynt.

Sych dy ddagrau, ar dy gyfrwy naid,

Gwrando'r saethau'n suo fel seirff dibaid.

Wrth dy fwa, hyn wna'th fraich yn gref,

Cofia am dy dad, fel bu farw ef



Marchog i'w canol dangos dy arfbais,

Cyfod goch faner, dychryn y Sais!

Chwyth yr hen utgorn a ferwina'i glust,

Byw o'i enciliad bydd yn dyst.

Ar yr awel clyw yr ennyd hon,

Bloeddio 'Buddugoliaeth' Foel y don;

Bendith arnat, dos yn enw'r nef!

Cofia am dy dad, fel bu farw ef!

		 Golygwyd y dudalen hon ddiwethaf ar 30 Hydref 2022, am 17:52.
	Mae'r testun ar gael o dan Creative Commons Attribution-ShareAlike License; 
gall telerau ychwanegol fod yn berthnasol.
Gweler y Telerau Gwasanaeth am fanylion.

